
БОЛАШАҚ ПЕДАГОГТЕРДІ ОҚУШЫЛАРҒА  

КӘСІБИ БАҒДАР БЕРУГЕ ДАЯРЛАУ  
 

Аңдатпа 

Қазіргі қоғамда еңбек нарығы мен мамандықтардың үздіксіз жаңарып, жедел дамуы және кәсіптер әлеміндегі 

ӛзгерістер болашақ педагогтердің оқушыларды кәсіби бағдарлауға даярлау жүйесін жетілдіруді талап етеді. Жалпы 

алғанда, оқушыларға кәсіби бағдар беру әлеуметтік жүйе ретінде мемлекеттің кадрлік саясатынының бӛлінбейтін 

элементі және еңбек ресурстарын басқару тетігінің құрамдас бӛлігі. Ол экономиканың сұранысын, халықтың демо-

графиялық және ұлттық ерекшеліктерін ескеруге, еңбекпен қамту құрылымын қалыптастыруға, тұлғалық және 

қоғамдық қызығушылықты үйлестіруге, олардың шығармашылық қабілеттері мен әлеуметтік белсенділіктерін 

дамытуға, еңбекпен қанағаттандыруды арттыруға мүмкіндік береді. Бүгінгі қоғамда кәсіби бағдар беру жүйесі қоғам 

және жеке кәсіпорын деңгейінде әлеуметтік-экономикалық дамудың табыстылығына қол жеткізудің мақсатын анық-

тайтын маңызды факторлардың біріне саналады. Сондықтан, заманауи қоғамда кәсіби бағдар беру оқушылардың 

болашақ мамандығына тұлғалық қатынасын, оның мәні туралы түсініктерін, ары қарай кәсіби ӛзін-ӛзі жетілдіруіне 

қажетті еңбек дағдыларын қалыптастыруды жаңаша ойлауды және оны практикалық тұрғыдан шешуді талап етеді.  

Тҥйін сӛздер: кәсіби бағдар беру, кәсіп, кәсіби бағдарлау жұмыстары, инновациялық технологиялар, педагоги-

калық шарттар, психологиялық шарттар. 

ПСИХОЛОГО-ПЕДАГОГИЧЕСКИЕ УСЛОВИЯ ПОДГОТОВКИ БУДУЩИХ 

ПЕДАГОГОВ К ПРОФОРИЕНТАЦИИ УЧАЩИХСЯ 

 
Аннотация 

В современном обществе непрерывное обновление и ускоренное развитие рынка труда и профессий и изменения 

в мире профессий требуют совершенствования системы подготовки будущих педагогов к профессиональной 

ориентации учащихся. В целом профориентация учащихся как социальная система является неотъемлемым 

элементом кадровой политики государства и составной частью механизма управления трудовыми ресурсами. Она 

позволяет учитывать спрос экономики, демографические и национальные особенности населения, формировать 

структуру занятости, гармонизировать личностный и общественный интерес, развивать их творческие способности и 

социальную активность, повышать удовлетворенность трудом. В современном обществе система профориентации 

считается одним из важнейших факторов, определяющих цель достижения успешности социально-экономического 

развития на уровне общества и частного предприятия. Следовательно, в современном обществе профориентация 

требует нового мышления и практического решения личностного отношения учащихся к будущей профессии, 

понимания ее сущности, формирования трудовых навыков, необходимых для дальнейшего профессионального 

самосовершенствования.  

Ключевые слова: профессиональная ориентация, профессия, работы профессиональной ориентации, иннова-

ционная технология, педагогические условия, психологические условия. 

PSYCHOLOGICAL AND PEDAGOGICAL CONDITIONS FOR THE PREPARATION 

OF FUTURE TEACHERS FOR CAREER GUIDANCE OF STUDENTS 
 

Abstract 

In modern society, the continuous renewal and accelerated development of the labor market and professions and changes 

in the world of professions require the improvement of the system of training future teachers for the professional orientation of 

students. In general, student career guidance as a social system is an integral element of the state's personnel policy and an 

integral part of the human resource management mechanism. It allows us to take into account the demand of the economy, 

demographic and national characteristics of the population, form an employment structure, harmonize personal and public 

interests, develop their creative abilities and social activity, and increase job satisfaction. In modern society, the career 

guidance system is considered one of the most important factors determining the goal of achieving successful socio-economic 

development at the level of society and private enterprise. Consequently, in modern society, career guidance requires new 

thinking and practical solutions to students' personal attitudes towards their future profession, understanding its essence, and 

developing the work skills necessary for further professional self-improvement.  

Keywords: professional orientation, profession, vocational guidance work, innovative technology, pedagogical 

conditions, psychological conditions. 

 

Кіріспе. Қоғамның әлеуметтік-экономикалық дамуының қазіргі заманғы кезеңіне сай маман-

дарды дайындауда оқушыларды кәсіби бағдарлау мектептік білім берудің маңызды мақсатының 

біріне саналады. Демек, мектеп ӛмірі оқушылардың белгілі бір мамандықты (кәсіпті) таңдауына, 

сол мамандыққа бейімділіктері мен қабілеттерін айқындауға және оны ары қарай дамытуға, 

сонымен бірге кәсіби қызығушылықтарын, болашақ еңбек әрекеті үшін маңызды адамгершілік 

сапаларын қалыптастыруға мүмкіндік беруі қажет. 

Қазақстан Республикасының Конституциясының 24-бабында «Әркімнің еңбек ету бостан-

дығына, қызмет пен кәсіп түрін еркін таңдауына құқығы бар» - деп кӛрсетілуі құқықтың толы-

ғымен жүзеге асырылуы үшін еңбек Отанымыздың барлық азаматтарының табиғи қажеттілігіне 

айналуы тиіс (Конституция, 1995). Білім беру жүйесі қоғамның маңызды стратегиялық саласы, 

ол алдымен мемлекеттің болашақ азаматын тәрбиелеу және кәсіби қалыптастыру міндетін 

жүзүге асырады. Ол кәсіби білім жүйесінің қазіргі заманғы тенденциясының жаңа деңгейге 

ӛтуімен тығыз байланысты. 

Қазақстан Республикасында педагог қызметкерлер мен оларға теңестірілген тұлғалар лауа-

зымдарының үлгілік біліктілік сипаттамаларында «педагог-кәсіби бағдар беруші» лауазымының 

енгізілуі  білім беру ұйымдарында кәсіби бағдар беру жұмысын пән мұғалімдері, психологтар, 

әлеуметтік педагогтар, сынып жетекшілері ұйымдастырады, бұл олардың қосымша жұмысын 

жетілдірудің қажеттілігін кӛрсетеді (Қазақстан Республикасы Білім және ғылым министрінің 

бұйрығы, 2022).  

Сондықтан, бұл нормативті құжаттардағы қойылған міндеттер мемлекеттің еңбек ресурс-

тарын дайындау теориясы мен практикасы қоғамның сан алуан саласының сұраныстарына сай 

еңбекке жарамды кадрларды бӛлу мен тұлғаны кәсіби дайындау үдерістерінің үйлесуінде 

мектептің әрекеті оқушыларды мамандықты саналы таңдауға дайындау екендігін кӛрсетеді.  

Қазақстан Республикасының «Білім туралы» Заңына сәйкес «кәсіптік бағдар - білім 

алушының кәсіптік қызығушылықтарына, жеке қабілеттері мен психикалық-физиологиялық 

ерекшеліктеріне сәйкес білім беру және кәсіптік мүмкіндіктер саласында, мамандық пен оқитын 

орнын еркін және саналы таңдау құқықтарын іске асыруына ақпараттар мен консультациялық 

кӛмек беру», – деп анықталады (Қазақстан Республикасының «Білім туралы» Заңы, 2011). 

Кәсіптік бағдар берудің ұлттық моделі кәсіби ақпараттандыру мен кеңес беруге негізделеді. 

Орта білім беруде оқушыларға кәсіби бағдар берудің психологиялық, әлеуметтік, экономикалық 

және басқа да аспектілерін қамтитын үздіксіз жүйе құрылады. Кәсіптік бағдар беретін педагог-

тер ата-аналар мен оқушыларға мына мәселелер бойынша кеңес беруге тиіс:  экономи-каның 

аймақтық және ұлттық құрылымы мен даму перспективалары; мамандықтар атласына сәйкес, 

аймақтағы және елдегі сұранысқа ие мамандықтар; таңдаған бағыты бойынша колледж-дер мен 

ЖОО-ға түсу мүмкіндігі, грант түрлерінің қолжетімділігі (Тұжырымдама, 2023). 

Негізгі мектеп бағдарламасы кәсіпке дейінгі дайындыққа, колледждерде немесежоғары 

сыныптарда үздіксіз білім алуға бағытталады. 10-11 сыныптарда кәсіпке маманданудың бастап-

қы машықтарын игеруге жағдай жасалады. Тұрғылықты жерінде колледждер бар жоғары сынып 

оқушылары жергілікті еңбек нарығындағы сұранысқа орай, сол білім ордаларында білім алады. 

Мектеп түлектерінің аттестатпен бірге, бастапқы мамандық жӛнінде куәлік алып шығуы 

қарастырылады (Ұлттық баяндама жобасы, 2023). 

Әлемде жаңа заманауи мамандықтардың пайда болуымен, еңбекті автоматтандыру, білім 

беру ұйымдарында кәсіптік бағдар беру білім алушыларға мамандықты таңдаумен бірге, кәсіби 

ӛзін-ӛзі анықтауы, ӛмір жолында саналы әрі дербес таңдау жасауына мүмкіндік беретін құзы-

реттерді талап етеді.  

«Кәсіби бағдарды» анықтау үшін әлемде «мансаптық кӛшбасшылық – мансаптық Нұсқау-

лық» термині қолданылады. Career Guidance түсінігі елдердің кәсіби бағдарлау мәселесіндегі 

мемлекеттік саясатын, қуатты ақпараттық және әдістемелік ресурстарды қолдана отырып, ӛз 

қызметтерін ұсынатын білікті мамандарды қамтитын кең сала. Ақпаратты ыңғайлы қабылдау 

үшін әрі қарай мәтін бойынша «кәсіби бағдар» термині қолданылады. 

Экономикалық ынтымақтастық және даму ұйымы (ЭЫДҰ) кәсіптік бағдарлауды «кез келген 

жастағы және ӛмірінің кез келген сәтіндегі адамдарға оқыту бағытын, кәсіптік даярлықты және 

кәсіптік қызмет саласын таңдау және ӛз мансабын басқару мәселелері бойынша кӛмек кӛрсетуге 

бағытталған» қызмет ретінде айқындайды (OECD, 2004. Career Guidance).  

ЭЫДҰ Дүниежүзілік банкпен бірлесіп кәсіби бағдарлаудың үш негізгі элементін ажыратады:  

- мансап туралы ақпарат (еңбек нарығы туралы ақпаратты қоса алғанда, мамандықтар, 

кәсіптер және мансап туралы ақпарат беру);  

- мансаптық кеңес беру (жеке немесе шағын топтарда ӛткізіледі, онда әңгімелесушілер 

кездесетін мансаптық мәселелерге ерекше назар аударылады);  

- мансаптық оқыту (негізгі мақсаты ӛз мансабын басқару үшін қажетті құзыреттерді дамытуға 

кӛмек кӛрсету) білім беру бағдарламасы шеңберінде жүргізіледі, адамды ӛмірлік және кәсіптік 

мансабын құру және таңдау субъектісі ретінде қарастырады (Watts, 2005). 

Еуропалық Комиссия кәсіби бағдар беруді «адамдарға ӛмірлік шешімдер қабылдауға 

(білімдік, кәсіптік, жеке дара) және осы шешімдерді жүзеге асыруға кӛмектесуге бағытталған 

бірқатар іс-шаралар», - деп анықтайды (Modise, 2015).  

Сондықтан, кәсіби бағдар беру мәселесін қазіргі заман тұрғысынан түсіну кәсіби даму 

тұжырымдамасына негізделеді және оны тұлғаның кәсіби ӛзін-ӛзі анықтауын белсендендіру 

бойынша құралдар жүйесі ретінде анықтайды.  

Тәжірибедегі жүйені жетілдіруде кәсіби бағдар берудің теориялық-әдіснамалық және прак-

тикалық-қолданбалы деңгейге ие күрделі категория екенін ескеру қажет. Бұл ұғым теориялық 

деңгейде кӛптеген ғылым саласы, атап айтқанда, экономикалық теория, әлеуметтану, 

мәдениеттану, педагогика, психология тұрғысынан ашып кӛрсетіледі. 

Сонымен, кәсіптік бағдар беру ӛскелең ұрпақтың кәсіби қалыптасуына қоғамның қамқор-

лығы, табиғи таланттарды қолдау және дамыту, сондай-ақ адамның кәсіби ӛзін-ӛзі анықтауына 

және оның қажеттіліктері мен мүмкіндіктерін, еңбек нарығындағы әлеуметтік-экономикалық 

жағдайды ескере отырып, жұмыспен қамтудың оңтайлы түрін таңдауға кӛмектесетін арнайы іс-

шаралар кешенін жүргізу түрінде кӛрінетін жалпыадамзаттық мәдениеттің құрамдас бӛлікте-

рінің бірінің жалпыланған тұжырымдамасы. 

Кәсіби бағдар беру оқушыларға болашақ мамандық немесе білім беру траекториясын таң-

дауға кӛмек кӛрсетуге бағытталған іс-шаралар мен қызмет жүйесі практикалық іс-әрекет ретінде 

пайда болып, біртіндеп теориялық тұрғыдан негізделді, бұл кәсіби бағдар беруді теориялық және 

практикалық іс-әрекеттің бірлігі ретінде қарастыруға мүмкіндік береді.  

Бүгінгі таңға дейін ғылымда кәсіби бағдар беру бойынша психологиялық-педагогикалық 

және әдістемелік білімнің едәуір кӛлемі жинақталған, алайда болашақ педагогтерді оқушыларға 

кәсіби бағдар беруге даярлау мәселесін теориялық тұрғыдан негіздеудің және оны жүзеге 

асырудың психологиялық-педагогикалық шарттарын анықтаудың қажеттілігі әлі де байқалады.  

Осы орайда болашақ педагогтер ретінде студенттердің оқушылардың кәсіби ӛзін-ӛзі анықтау 

қабілетін ашуы, оқушыларды кәсіби бағдарлаудың педагогикалық технологияларын меңгеруі, 

кәсіби бағдар берудің сабақтан тыс іс-әрекетін ұйымдастырудың формалары мен әдістерін 

меңгеруі, сондай-ақ мектептегі кәсіптік бағдарлаудың ерекшелігін білуі қажет.  

Болашақ педагогтердің оқушыларымен кәсіби бағдар беру жұмысына дайындығын иннова-

циялық кәсіптік бағдар беру іс-әрекетінің тәжірибесін игеру, оның негізінде жеке тұлғалық және 

кәсіби сапалар жүйесін қалыптастыру үдерісі және нәтижесі ретінде анықталады, олардың 

болуы мен қалыптасу дәрежесі оқушылардың кәсіби ӛзін-ӛзі анықтаудың пропедевтикалық 

кезеңінің міндеттерін шешудің нәтижелілігін қамтамасыз етеді: 

- оқушыларды оқу-танымдық, зерттеу, сонымен қатар қоғамдық пайдалы және бос уақыттағы 

іс-әрекеттің сан алуан түрлеріне практикалық тартуға негізделген адамгершілік қатынасты, 

кәсіби еңбекке қызығушылықты дамыту;  

- оқушыларды ӛз іс-әрекетінің жеке тәсілдерін әзірлеуге, ӛзін-ӛзі бағалауға, қарым-қатынас 

тәжірибесін алуға ынталандыру. 

Кәсіби бағдар беру оқушылардың жеке қажеттіліктерін ескере отырып, білім беру бағдар-

ламасын жүзеге асыру арқылы дербес, саналы кәсіби таңдауды сәтті қабылдау, дамудың жеке 

траекториясын құру үшін педагогикалық шарттар жасауға бағытталған болашақ педагогтердің 

кәсіби іс-әрекетінің ерекше түрі.  

Сонымен болашақ педагогтердің оқушыларға кәсіби бағдар беруге даярлау ӛзара байланысты 

компоненттердің (мотивациялық, когнитивтік және іс-әрекеттік) жиынтығын қамтитын жеке 

тұлғалық білім.  

Сондықтан болашақ педагогтерді оқушыларға кәсіби бағдар беруге даярлау деңгейін 

анықтайтын ӛлшемдер мен кӛрсеткіштер мотивациялық, когнитивтік, іс-әрекеттік компонент-

теріне сәйкес ұсынылады. Бұл ӛлшемдер мен кӛрсеткіштер болашақ педагогтердің оқушыларға 

кәсіби бағдар беруге даярлау деңгейлерін әзірлеу кезінде ескеріледі және тәжірибелік-

эксперименттік зерттеуде қолданылады.  

Осы мақсатта мақалада Ш.Есенов атындағы Каспий технологиялар және инжиниринг 

университетінде болашақ педагогтерді оқушыларға кәсіби бағдар беруге даярлау мақсатында 

«6В01101- Педагогика және психология» білім беру бағдарламасының 1-4 курс студенттерімен 

жүргізілген зерттеу нәтижелері ұсынылады. 

Материалдар мен әдістер. Кәсіби бағдар берудің мақсаты мен міндеттері теория мен әдісна-

маның дамуына сүйенгенде ғана нәтижелі жүзеге асырылады. Себебі, теория мен әдіснамада 

ұғымдар, идеялар, кӛзқарастар, түсініктер, формалар мен әдістер, қағидалар практикалық 

жұмыстардың тиімділігін арттыруға мүмкіндік береді және сынақтан ӛтіп, тексеріледі.  

Осыған орай отандық және алыс-жақын шетелдік ғалымдар зерттеулерінде дайындалған 

тұлғалық-бағдарлық тұрғының әдіснамалық негізін қарастыру қажет: 

- кәсіптік бағдар мен жастардың ӛзін-ӛзі анықтауы, мектеп, мектепаралық комбинат, 

ӛндірістік училищедегі кәсіби бағдар берудің жалпы мәселелері, белгілі бір іс-әрекет түріндегі 

кәсіби бағдар беру жұмыстарының ерекшеліктері (А.П.Сейтешев, Г.А.Уманов, Г.Т.Хайруллин 

және т.б.);  

- оқушыларды мамандықты саналы таңдауға дайындау (Б.Г.Ананьев, П.П.Блонский, 

Л.С.Выготский, А.Н.Леонтьев, С.Я. Батышев және т.б.); 

- кәсіби бағдар беру жүйесін ұйымдастыру (Л. Кольберг, Д. Сьюпер, Э.Фромм және т.б.). Бұл 

ғалымдар тұжырымдары қарастырылып отырылған мәселенің әдіснамалық негіздері зерттеуде 

ерекше маңызға ие. 

Зерттелініп отырылған мәселені жүйелілік тұрғыдан қарастыру оқушылардың тұлғалық ішкі 

іс-әрекет ретінде кәсіби ӛзін-ӛзі анықтауына, ӛз ӛмірін дербес ұйымдастыруына, кәсіптік жолды 

ӛзінің ерекшеліктерін жете ұғыну негізінде саналы таңдауына бағыттайды. 

Осы орайда болашақ педагогтерді оқушыларға кәсіби бағдар беруге даярлау мәселелеріне 

арналған отандық және шетелдік зерттеушілердің жұмыстарын талдау қойылған мәселені прак-

тикалық шешудің негізгі тәсілдерін анықтауға мүмкіндік берді. Бұл қарастырылып отырылған 

мәселе бойынша тәжірибелік-эксперименттік жұмыс бағдарламасын әзірлеуге негіз болады. 

Нәтижелер. Сонымен, болашақ педагогтерді оқушыларға кәсіби бағдар беруге даярлаудың 

мотивациялық, когнитивтік, іс-әрекеттік компоненттерінің сапалық сипаттамалары деңгейлерін 

анықтауға мүмкіндік береді: 

1. Болашақ педагогтерді оқушыларға кәсіби бағдар беруге даярлаудың мотивациялық 

компонентінің деңгейлері: 

- тӛмен деңгей: болашақ кәсіби іс-әрекеті туралы түсініксіз идеясымен, оқушыларға кәсіби 

бағдар беру қажеттілігіне сенімділіктің болмауымен, оқушылардың кәсіби ӛзін-ӛзі анықтау 

саласында түсініктері, кәсіби ӛзін-ӛзі дамытуға және ӛзін-ӛзі жетілдіруге қызығушылығы мен 

ұмтылысының қалыптаспауымен сипатталады; 

- орташа деңгей: болашақ кәсіби іс-әрекетіне, оның ішінде оқушыларға кәсіби бағдар беруге 

қатысты қызығушылық байқалады, ол мотивациялық саласын қайта құруымен, кәсіби бағдар 

саласындағы білімге қажеттілікпен,  оқушылардың кәсіби ӛзін-ӛзі анықтау мәселесін қабылдау, 

бірақ оның маңыздылығын түсінбеуімен, ӛзін-ӛзі жетілдірудің, ӛзін-ӛзі тәрбиелеудің және ӛзін-

ӛзі дамытудың маңыздылығын салыстырмалы түрде түсінуімен, бірақ ӛз бетімен жұмыс істеуге 

ұмтылысының қалыптаспауымен сипатталады; 

- жоғары деңгей: болашақ кәсіби іс-әрекетінің мақсаттарына, атап айтқанда оқушыларға 

кәсіби бағдар беруге тұрақты қызығушылық пен хабардарлық кӛрінеді, кәсіби педагогикалық іс-

әрекет контекстінде оқушыларға кәсіби бағдар берудің орны туралы тұтас түсінігі қалыптасқан, 

оқушыларға кәсіби бағдар берудің қажеттілігіне тұрақты сенімінің болуы, оқушының 

тұлғасының маңыздылығын мойындауы, жоғары қарым-қатынасы кәсіби ӛзін-ӛзі дамыту және 

шығармашылық іздеу қажеттілігі кӛрінеді, болашақ педагогтер тұлғасының қалыптасқан кәсіби-

педагогикалық бағытының болуымен сипатталады.  

2. Болашақ педагогтерді оқушыларға кәсіби бағдар беруге даярлаудың когнитивтік компо-

нентінің деңгейлері: 

- тӛмен деңгей: бұрын зерттелген пәндер бойынша жүйесіз біліммен сипатталады (педаго-

гикалық, психологиялық, әдістемелік), оқушыларға кәсіби бағдар беру туралы білімі бар, оларды 

кәсіби іс-әрекетте қолдану қажеттілігін толық түсінбейді, ӛйткені ӛзін-ӛзі тәрбиелеуге, ӛзін-ӛзі 

дамытуға ұмтылысы қалыптаспаған; 

- орташа деңгей: педагогика, психология, арнайы және әдістемелік білімді жеткіліксіз 

меңгеруімен, мамандық таңдау жағдайында оқушыларды педагогикалық қолдаудың мазмұны, 

формалары, тәсілдері мен әдістері туралы білімнің орташа кӛрсеткіштерімен ерекшеленеді, 

оларды практикада қолдану қажеттілігін белгенімен, тек теориялық дайындықтың маңыз-

дылығын түсінеді, оқушыларды тәрбиелеу мен дамытудың тұжырымдамалық психологиялық-

педагогикалық негіздері туралы салыстырмалы түсініктерге ие, оқушыларға кәсіби бағдар беру 

саласындағы білім олқылықтарын толтыруға ұмтылысы бар; 

- жоғары деңгей: жалпы педагогикалық пәндер (педагогика бойынша білім), психологиялық 

(оқушылардың жас ерекшеліктері туралы білім, кәсіби ӛзін-ӛзі анықтау мәселесі бойынша білім, 

педагогикалық психология бойынша білім жиынтығы), арнайы, әдістемелік білімнің толық, 

қалыптасқан кӛлемінің болуымен сипатталады, болашақ мамандықты таңдауда оқушыларға 

кӛмек кӛрсетуді ұйымдастырудың мазмұны, формалары, тәсілдері мен әдістері туралы 

теориялық білімнің болуы бойынша жоғары кӛрсеткіштерге ие, бұл білімді кәсіби іс-әрекетте 

қолдануға және толықтыруға деген ұмтылысынан айқын кӛрінеді. 

3. Болашақ педагогтерді оқушыларға кәсіби бағдар беруге даярлаудың іс-әрекеттік компо-

нентінің деңгейлері: 

- тӛмен деңгей: оқушылармен кәсіптік бағдар беру жұмысында біліктілік пен дағдылардың 

шамалы жиынтығының, оқушыларға кәсіби бағдар беруді жүзеге асыру біліктілігі, болашақ 

мамандықты таңдау мәселелерінде шығармашылық белсенділігі қалыптаспаған, іс-әрекет 

нәтижелері тұрақсыз болуымен сипатталады; 

- орташа деңгей: оқушыларға кәсіптік бағдар беру жұмысында біліктілігі мен дағдыларының 

толық емес кӛлемінің болуымен сипатталады, кәсіби ӛзін-ӛзі анықтау мәселелерінде оқушы-

лармен және олардың ата-аналарымен кеңес беру жұмысын жүргізу бойынша белгілі бір 

дағдылардың болуы, оқушыларға кәсіби бағдар беру саласындағы білімдерін педагогикалық 

практикада әрдайым дұрыс қолдана бермейді, оқушыларға кәсіби бағдару беру қажеттілігін 

түсінуімен сипатталады; 

- жоғары деңгей: оқушыларға кәсіби бағдар беру біліктілігі мен дағдыларын еркін меңгеруі-

мен сипатталады, болашақ педагогтер тұлғасының қалыптасқан кәсіби іс-әрекетінің болуы, 

оқушыны жеке тұлға ретінде қабылдай білуі, оның маңыздылығын, ӛз мүдделері мен қабі-

леттерін тануы, диагностикалық іс-шараларды, кәсіби таңдау мәселелерінде оқушылармен кеңес 

беру жұмысын жүргізуде қалыптасқан дағдыларының болуы, іс-әрекеті болашақ мамандықты 

таңдау мәселелерінде оқушыларға қажетті кӛмек кӛрсету мақсатында олардың қызығушы-

лықтары мен бейімділігін анықтауға бағытталған, аналитикалық дағдылары қалыптасқан, 

педагогикалық үдерістің барлық қатысушыларымен (пән мұғалімдері, педагог-психолог, 

әлеуметтік педагог, оқу ісі жӛніндегі директордың орынбасары, оқушылар және олардың ата-

аналары) ынтымақтастықпен ӛзара әрекеттеседі, оқушыларға кәсіби бағдар беру мәселелеріндегі 

жоғары танымдық және шығармашылық белсенділітігі қалыптасқан, қанағаттану және жоғары 

ӛнімділігімен сипатталады.  

Тәжірибелік-экспериментке Ш.Есенов атындағы Каспий технологиялар және инжиниринг 

университетінің «6В01101- Педагогика және психология» білім беру бағдарламасының жалпы 

саны N=67 студенті қатыстырылады, олардың ішінде 1-2 курс студенттер (1 курс - 20 студент, 2 

курс - 17 студент) бақылау тобына (БТ), 3-4 курс студенттері (3 курс - 15 студент, 4 курс - 15 

студент) эксперимент тобына (ЭТ) жатқызылады.  

Сонымен, болашақ педагогтерді оқушыларға кәсіби бағдар беруге даярлаудың мотивациялық, 

когнитивтік, іс-әрекеттік компоненттерінің деңгейлерін анықтау барысындағы жүргзілген 

тәжірибелік-эксперименттік жұмыс барысындағы жасалған БТ мен ЭТ салыстырмалы талдау 

нәтижесінде болашақ педагогтерді оқушыларға кәсіби бағдар беруге даярлаудың барлық 

компоненттерінің ішінде мотивациялық компонент ең жоғары кӛрсеткіштерді кӛрсеткені 

анықталады. Мысалы: бақылау тобында 40,6%, ал эксперименттік топта 50,2%. Нәтижелеріне 

талдау жасайтын болсақ, болашақ педагогтер ретінде студенттердің жауаптары келесідей 

кӛрсеткіштерді береді: мотивациялық компоненттің мәні 40,6% (БТ – бақылау тобында), 50,2% 

(ЭТ – эксперименттік топ), когитивтік компоненттің мәні 29,7% (БТ – бақылау тобында), 23,4% 

(ЭТ – эксперименттік топ), іс-әрекеттік компоненттің мәні 29,7% (БТ – бақылау тобында), 26,4% 

ЭТ – эксперименттік топ) диаграммалар арқылы кӛрсетіледі (1-кесте, 1-сурет).  

 
Кесте 1 – Болашақ педагогтердің оқушыларға кәсіби бағдар беруге даярлау компоненттері 

 

 

 
 

Сурет 2 – Болашақ педагогтердің оқушыларға кәсіби бағдар беруге даярлау  

компоненттерінің қалыптасу нәтижелерінің салыстырмалы диаграммасы 

 

Сонымен, оқушыларға кәсіби бағдар беру олардың жеке тұлғалық қажеттіліктерін ескере 

отырып, білім беру бағдарламасын іске асыру арқылы білім берудің одан әрі бағытын сәтті 

таңдау, дамудың жеке траекториясын құру үшін педагогикалық шарт жасауға бағытталған бола-

шақ педагогтердің кәсіби іс-әрекетінің ерекше түрі. Осыдан, болашақ педагогтер ақпарат беру-

мен бірге үйлестіруші, диалог ұйымдастырушысы, кӛмекші, кеңесші, олардың жеке қабілеттерін 

ескере отырып, оқушыларға кәсіби бағдар беруді жүзеге асыруға жағдай жасайды. Кәсіби бағдар 

берудің практикалық-қолданбалы деңгейі ӛндірістік міндеттерді тиімді шешу мақсатында 

ұйымдастырушылық-техникалық, экономикалық, психологиялық -педагогикалық сипаттағы іс-

шаралар жүйесінен тұрады.  

Зерттеу барысында кәсіби бағдар беру бағытындағы іс-шараларды ұйымдастыру әрбір ӛлше-

міне сәйкес бес балдық шкала бойынша бағаланады: 

- презентативтілік (инновациялық идеяның кӛрінуі, презентация деңгейі, идеяны ұсыну 

мәдениеті, педагогикасы, әдістемесі мен практикадағы идеяның танымалдығы);  

- эксклюзивтілік (идеяларды іске асырудың даралығы, ауқымы мен деңгейі, инновациялық 

идеяларды шешудің таңдауы, толықтығы мен ӛзіндік ерекшелігі);  

Болашақ педагогтерді 

оқушыларға кәсіби бағдар 

беруге даярлаудың 

құрылымдық компоненттері 

Салыстырмалы талдаудың нәтижесі, % 

Бақылау тобы (БТ) Эксперименттік топ (ЭТ) 

1 курс 

20 студент 

2 курс 

17 студент 

3 курс  

15 студент  

4 курс  

15 студент 

Мотивациялық компонент 20% (8 ст.) 20,6% (7 ст.) 23,6% (7 ст.) 26,6% (8 ст.) 

Когнитивтік компонент 15% (6 ст.) 14,7% (5 ст.) 13,2% (4ст.) 10,2% (3ст.) 

Іс-әрекеттік компонент 15% (6 ст.) 14,7% (5 ст.) 13,2% (4 ст.) 13,2% (4 ст.) 

- прогрессивтілік (оқытудың мазмұны мен әдістерінің ӛзектілігі, қазіргі білім беру үрдістеріне 

сәйкес келетін стандартты емес идеялардың болуы, тәжірибені әдістемелік және ғылыми 

жалпылау қабілеті); 

- ынталылығы (мотивацияның болуы, жаңа ӛнімді жасау үшін белсенді шығармашылық іс-

әрекетке қосылуы);  

- оңтайлылық (сабақта қолданылатын құралдардың жеткіліктілігі, олардың үйлесімі, 

мақсатпен байланысы, аралық және түпкілікті нәтиже); 

- нәтижелілік (ӛз іс-әрекетінің нәтижелерін талдай білу, әрбір қатысушы үшін алынған 

нәтиженің маңыздылығы мен мәні). 

- технологиялық (сабақтың нақты алгоритмі (фазалар, кезеңдер, процедуралар), ӛзектендіру, 

проблемалау («үзіліс») түпнұсқалардың болуы, іздеу және ашу әдістері, таңдану, түсіну, 

рефлексия, интроспекция, ӛзін-ӛзі түзету).  

- кӛркемдік (педагогикалық харизма, импровизация қабілеті, аудиторияға әсер ету дәрежесі, 

ӛз тәжірибесін таратуға және насихаттауға дайындық дәрежесі). 

Сонымен кәсіби бағдар беру оқушылардың болашақ мамандығын саналы таңдауға дайын-

дығын, тұлғалық қызығушылығы мен қоғамдық сұранысты қанағаттандыруға бағытталған 

кәсіби білім беру мекемелері, қоғамдық ұйымдар мен ӛнеркәсіп, отбасы мен мектеп және олар-

дың әлеуметтік серіктестігінің жүйелі ұйымдастырылатын іс-әрекеті. Ол жалпыбілім беретін 

мектептегі еңбек тәрбиесі жүйесінің және оқу-тәрбие жұмысының бӛлігі болып табылады. Бұл 

болашақ педагогтерді оқушыларға кәсіби бағдар беруге даярлаудың ерекшелігі оның компо-

ненттерінің (мотивациялық, когнитивтік, іс-әрекеттік) мазмұнына, кезеңдердің тұтастығын тіке-

лей байланысты екенін кӛрсетеді, мектептегі педагогикалық іс-әрекеттің зерттелетін бағытына 

дайындығының қалыптасуын анықтайтын іс-әрекет тәжірибесін, білім, білік, дағды және белгілі 

бір іс-әрекет түріне оң қарым-қатынасын, жеке тұлғалық және кәсіби сапаларын қамтиды. Бұл 

болашақ педагогтердің оқушыларымен кәсіби бағдар беруге даярлаудың құрылымдық компо-

ненттері арасында байланысты «қарым-қатынас» категориясы арқылы түсіндіруге мүмкіндік 

береді. Ӛйткені, білімнің, біліктіліктің және дағдылардың болуы іс-әрекет субъектісінің жеке 

тұлғалық және кәсіби сапаларын қалыптастыруға тікелей әсер ете алмайды, мұнда тұлға үшін 

кәсіби іс-әрекетке оң қарым-қатынасы субъективті маңызды,  жеке тұлғалық белсенділікті кү-

шейтеді, оны ӛзін-ӛзі дамыту және тұлғалық сапаларды қалыптастыру үдерістеріне бағыттайды.  

Талқылау. Сонымен, жоғарыдағы аталған компоненттер болашақ педагогтерді оқушыларға 

кәсіптік бағдар беруге даярлау үдерісінің келесі кезеңдерінде қалыптасады: 

- бағдарлау кезеңі болашақ педагогтерді оқушыларға кәсіби бағдар беруге даярлаудың 

мотивациялық компонентін қалыптастыруға бағытталады. Ол болашақ педагогтер ретінде 

студенттердің оқушылармен жұмыс істеу үшін кәсіби бағдар беру білімі мен дағдыларын 

меңгерудің маңыздылығын түсінуін, оқушылардың еңбек әлемі мен кәсіптерді білуге қызығу-

шылығын дамыту бағытында жүргізілетін жұмыстардың негізгі ерекшеліктері туралы түсінік-

терін білуін, тұлғаның кәсіби-педагогикалық бағытылығын, оқушылармен кәсіби бағдарлауды 

сауатты жүргізу қажеттілігіне сенімнің қалыптасуын қамтиды; 

- технологиялық кезең болашақ педагогтерді оқушыларға кәсіби бағдар беруге даярлаудың 

когнитивтік компонентін қалыптастырумен байланысты. Бұл болашақ педагогтер ретінде 

студенттердің оқушыларға кәсіптік бағдар беру жұмысы саласындағы кәсіби қызметті жүзеге 

асыру үшін қажетті білім жүйесіне ие болу дәрежесін, білім беру мен дамытудың тұжырым-

дамалық психологиялық-педагогикалық негіздерін білудің және оқушыларға кәсіби бағдар беру 

саласындағы білімнің жүйелілігін және білім беру мазмұнының кәсіптік бағдарлау мүмкін-

діктерін меңгеруін, кәсіби бағдар беру бағытындағы сабақтан тыс іс-әрекеттің ерекшеліктерін 

зерделеуін, мектепте сабақтардың кәсіби бағдарлау компонентін әзірлеуін, «Кәсіптер әлеміне 

саяхат» сабақтан тыс іс-шараларды жобалауын және оны ұйымдастыруын кӛрсетеді; 

- рефлексиялық кезең болашақ педагогтерді оқушыларға кәсіби бағдар беруге даярлаудың іс-

әрекеттік компонентін қалыптастыруға арналған. Бұл кезеңде студенттер меңгерілген кәсіби 

бағдар беру білімдерін қолдана отырып, тәжірибеге бағытталған педагогикалық міндеттерді 

талдауға үйренеді. Іс-әрекет компоненті оқушыларға кәсіби бағдар беру бойынша кәсіби іс-

әрекетімен, оқушылардың мүдделері мен қажеттіліктеріне сәйкес қабылданатын шешімдердің 

барабарлығымен, оқушылардың болашақ мамандықты таңдау мәселелеріндегі танымдық және 

шығармашылық белсенділігімен, оқушылардың кәсіби ӛзін-ӛзі анықтауын талдаудың аналити-

калық дағдыларының қалыптасуымен ұсынылған. 

Болашақ педагогтердің оқушыларға кәсіби бағдар беруге даярлаудың әрбір кезеңі іс-шаралар 

мақсаттары, мазмұны мен ерекшеліктері жүйе ретінде қарастырылады. Мұнда жүйеқұраушы 

негіз интерактивті оқытудың формалары мен әдістері болып табылады, оның міндеттері: 

студенттердің қазіргі заманғы ӛзін-ӛзі анықтауға қызығушылығын ояту; нәтижелі мәселелер 

кәсіби оқу материалын игеру; болашақ педагогтердің қойылған оқу мәселесін шешудің жолдары 

мен нұсқаларын ӛз бетінше іздеуі немесе ұсынылған нұсқалардың бірін таңдау немесе ӛз 

нұсқасын табу және шешімнің негіздемесі; студенттер арасында әсер ету, командада жұмыс 

істеу тәсілдерін игеру, кез-келген кӛзқарасқа тӛзімділік таныту; оқушылардың пікірі мен кӛзқа-

расын қалыптастыру; ӛмірлік дағдыларды игеру және т.б. Сондықтан болашақ педагогтердің 

оқушылардың кәсіби бағдар беруге даярлаудың мотивациялық, когнитивтік және іс-әрекеттік 

компоненттерінің тұтастығы ӛзін-ӛзі дамыту нәтижесінде іс-әрекет тәжірибесін қалыптас-

тырады. 

Білім беру саласындағы заманауи үрдістер ӛскелең ұрпақтың кәсіби бағдар беру жүйесіндегі 

тәрбиелік бағыттардың ӛзгеруін анықтайды. Заманауи қоғамның модернизациясы мен иннова-

циялық дамуы жағдайында бастамашылдық, шығармашылық ойлау және стандартты емес 

шешімдерді табу қабілеті, кәсіби жолды таңдау қабілеті, ӛмір бойы оқуға дайын болу жеке 

тұлғаның маңызды сапаларына айналуда. Бұл мәселені ойдағыдай шешуде болашақта оқушы-

лардың бейімділігін, қабілеттері мен мүдделерін, әлеуметтік және кәсіби ӛзін-ӛзі анықтауын 

дамытудың айқындаушы факторларының бірі қосымша білім беруге ерекше рӛл берілуі қажет. 

Білім беруді цифрландыру жағдайына сәйкес, оның ішінде білім берудегі инновациялық 

процестерге сүйене отырып, болашақ педагог-психологтерді оқушылармен кәсіптік бағдар беру 

жұмысына дайындаудың ұйымдастырылуын, құрылымын, мазмұнын қарастырады. Қазіргі 

педагог-психолог оқушылармен кәсіптік бағдарлау жұмысына дайын болуы, оқушылардың ӛзін-

ӛзі бағалауын, ӛзін-ӛзі тануын, оқушылардың кәсіби ӛзін-ӛзі анықтауын қалыптастыру бойынша 

білім мен дағдыларды игеруі үшін қолайлы жағдайлар жасай білуі, оқушылардың қабілеттерін 

дамыта білуі, оның ішінде кәсіптік-бағдарлау қызметін цифрландыру жағдайларына бейімдей 

алуы қажет дей отырып, болашақ педагог-психологтерді білім беруді цифрландыру жағдайында 

оқушылардың кәсіби бағдарлануына дайындауды ғылыми-теориялық және әдістемелік 

тұрғыдан негіздеу міндетін қояды. Авторлар болашақ педагог психологтерді оқушылардың 

кәсіби бағдарлануына дайындау мәселесін қарастырған отандық және шетелдік ғалымдардың 

жұмыстарына ғылыми-теориялық талдау жасап, жоғары сынып оқушыларының қазіргі заманғы 

кәсіптік бағдар беру жұмысын жүзеге асырудың жай-күйі мен тәсілдеріне қатынасын анықтау 

мақсатында олардан сауалнама алынды. Сауалнамаға Е.А.Бӛкетов атындағы ҚарУ, Кӛкшетау 

университеті және Қарағанды Bolashaq академиясының студенттері қатыстырылады. Авторлар 

болашақ  педагог-психологтердің кәсіби бағдарлау жұмысы бойынша  даярлығын әдістемелік 

тұрғыдан арттыру; білімді цифрландыру жағдайында кәсіптік бағдарлау материалдарының 

мазмұнын ӛзектілендіру; кәсіптік бағдар беру жұмысының цифрлық құралдарының мүмкін-

діктерін қолдану қажет дей отырып, кӛмекші құрал ретінде болашақ педагог-психологтер оқу-

шыларды кәсіптік бағдарлау кезінде веб сайтты, цифрлық технологиялардың басқа мүмкін-

діктерін пайдалана алады» деген қорытынды жасайды (Нуркенова және т.б., 2024). 

Педагогикалық сыныптар білім алушыларының «Педагог» мамандығын таңдауға дайын-

дығын кәсіби бағдарлау және педагогикалық сүйемелдеу құралы ретінде ұсынылған тақы-

рыптың ӛзектілігі негізделеді. «Педагог» мамандығына қызығушылықты қалыптастыру және 

жоғары сынып оқушыларының педагогикалық мамандықты саналы түрде таңдауға деген 

ынтасын дамыту мәселесіне назар аударады. Авторлар білім алушылардың болашақ кәсіби 

жолды таңдауға ерте кәсіби бағдарлануының қазіргі кезеңіндегі ӛзектілігіне баса назар 

аударады. Білім алушылардың «Педагог» мамандығын таңдауға дайындығын кәсіби бағдарлау 

және педагогикалық сүйемелдеу құралы ретінде педагогикалық сыныптардың қызметін 

негіздеу. Осы мақсатқа жету үшін деректерді теориялық талдау және эмпирикалық ӛңдеу 

әдістері қолданылады. Авторлар «педагогикалық сыныптар», «кәсіптік бағдар» және т.б. ұғым-

дарының мәнін ашады, жүргізілген талдау педагогикалық сыныптардың қызметін ұйымдас-

тырудағы принциптер мен әдіс-намалық тәсілдерді негіздеуге мүмкіндік берді. Мақалада білім 

алушылардың «Педагог» мамандығын таңдауға дайындығын педагогикалық сүйемелдеу 

процесін ғылыми-әдістемелік қамтамасыз ету сипаттамасы беріледі (Колумбаева және т.б., 

2023). 

Қоғамның сұранысы мен мамандықтың ерекшеліктері педагогтерді даярлау мен кәсіптік 

бағдар беруді интеграциялау мүмкіндіктерін қарастырудың қажеттілігін айқындайды. Сондық-

тан кәсіптік бағдар беру мамандарын даярлау мәселесінің күрделігі, пәнаралық сипаты және 

қажетті әлеуметтік құзыреттерге ие болуы маңызды. Педагогикалық мамандықтың дамуы 

әлеуметтік күтулермен тығыз байланысты. Педагогтерді даярлауда үздіксіз білім берудегі кәсіби 

бағдарлау мазмұнын толықтыруға кӛңіл бӛлу керек (Olteanu, Lucián Liviusz, 2024). 

Осы орайда, білім алушыларға кәсіпті саналы таңдауға, оқыту бейініне, білім беру кәсіптік 

маршрут құруына кӛмектесу педагогтердің шеберлік деңгейін арттыру әдістемелік сүйемелдеу 

қызметінің басым бағыты болып табылады. Ӛйткені, бұл жұмыс педагогтердің біліктілігін 

арттыру жүйесінде басты орын алады, педагогтың кәсіби құзыреттілігін арттыруға, оның 

бастамасын дамытуға, шығармашылық әлеуетін ашуға ықпалын тигізеді (Чистякова, 2007). 

Педагог-кәсіби бағдар беруші – бұл болашақ мамандықты таңдау кезеңінде кәсіби ӛзін-ӛзі 

анықтауға ықпал ететін жеке тұлғаны кәсіби тәрбиелеуді жүзеге асыратын маман. Педагог-

кәсіби бағдар берушінің лауазымдық міндеттеріне мыналар кіреді: тұлғаның жас ерекшеліктері 

мен әлеуметтік тәжірибесін ескере отырып, мамандық пен біліктілікті таңдау процесін 

модельдеу; кәсіби қызметке оң мотивация қалыптастыруда жастарға және еңбекке қабілетті 

халыққа педагогикалық қолдау кӛрсету; жеке тұлғаның кәсіби ӛзін-ӛзі анықтауына, кәсіби 

таңдау кезеңінде белсенді позицияны қалыптастыруға ықпал ететін іс-шараларды әзірлеу және 

ӛткізу; мамандықтар мен біліктіліктердің мазмұнын, олардың әлеуметтік-экономикалық сипат-

тамаларын, нақты қызмет түрін игеру және орындау үшін қажетті маман мен жұмысшының 

жеке басының физиологиялық және психологиялық қасиеттерін анықтау; кәсіптік бағдар беру 

мәселелері бойынша кеңес беру; мамандықтарды иегеру және біліктілік беру шарттары, 

тәсілдері, нысандары туралы хабардар ету; елдің әлеуметтік-экокномикалық дамуының маңыз-

ды бағыттарына сәйкес келетін мамандықтар мен қызметті насихаттау, оларды игеруге оң 

мотивация қалыптастыру; кәсіби кеңес берулерді ұйымдастыру және ӛткізу; жеке тұлғаның 

кәсіби қалыптасуы мен дамуының нұсқаларын іздеуде ақпараттық-педагогикалық қолдауды 

жүзеге асыру; адамның кәсіби мансабын таңдауға, түзетуге, жоспарлауға жәрдемдесу; жеке 

тұлғаның кәсіби мүмкіндіктерін нақты ӛзін-ӛзі бағалауға кӛмек ұйымдастыру; медициналық 

және басқа да шектеулерді ескере отырып, білім берудің бейіндері мен бағыттарын, мамандық-

тары топтарын олардың әлеуметтік-экономикалық маңыздылығын, даму перспективасын, еңбек 

жағдайлары мен оған ақы тӛлеуді айқындай отырып сипаттау; кәсіптік бағдарлау сұрақтары мен 

мәселелері бойынша конференциялар, семинарлар, кеңестер ұйымдастыру және ӛткізу 

(Пряжникова, 2010). 

Сонымен, зерттеушілердің пікірінше, кәсіби бағдар беру келесі міндеттерді шешуге бағыт-

талған:  

- кәсіптер әлемімен таныстыру;  

- қызығушылықтарды, қабілеттерді, бейімділіктер мен іс-әрекеттің мотивтерін зерттеу;  

- мамандық таңдау ережелерімен таныстыру;  

- ӛзінің кәсіби болашағы туралы ойлауды ынталандыру.  

Қорытынды. Қорыта келгенде, кәсіптік бағдар беру оқушылардың білімі, білігі мен 

дағдыларындағы сандық кӛрсеткіштерді экономика мен еңбек нарығының сұраныстарына 

сәйкес арттыратын құрал болса, ал кәсіби ӛзін-ӛзі анықтау мүдделер, құндылық бағдарлары, 

дүниетаным негізінде қалыптасқан кәсіптік-еңбек мотивациясының сапалық кӛрсеткіші, яғни 

мағыналы кәсіби таңдаудың нәтижесі болып табылады. 

Сондықтан, болашақ педагогтерді оқушыларға кәсіби бағдар берудің негізгі бағыттары 

бойынша даярлау қажет:  

- кәсіптік білім беру оқушыларды еңбек қызметінің салаларымен, кәсіптерімен және маман-

дықтарымен таныстыру; 

- кәсіптік тәрбие беру оқушылардың белгілі бір мамандыққа тұрақты кәсіптік қызығушы-

лықтарын қалыптастыру; 

- кәсіби белсендіру қызметтің әртүрлі салаларында практикалық сынау үшін жағдай жасау; 

- оқушының кәсіби диагностикасы кәсіби бағдарлау, еңбек және кәсіби қызығушылықтарын 

қалыптастыру мақсатында оқушы тұлғасын зерттеу; 

- педагогикалық кәсіби кеңес беру оқушыға еңбек қызметінің түрлері, оның қасиеттеріне, 

білімі мен бейімділігіне неғұрлым сәйкес келетін кәсіптер мен мамандықтар туралы әңгімелеу. 

- кәсіптік ақпараттандыру еңбек іс-әрекетінде ӛндірістің қазіргі түрлерімен, еңбек нарығының 

жай-күйімен, білікті кадрларға шаруашылық кешеннің қажеттіліктерімен, кәсіптер нарығының 

мазмұны мен даму перспективаларымен, оларды игеру нысандары мен шарттарымен, 

кәсіптердің адамға қойылатын талаптарымен, кәсіптік біліктілік даму және ӛзін-ӛзі жетілдіру 

мүмкіндіктерімен таныстыру;  

- кәсіби кеңес беру психологиялық ерекшеліктері мен мүмкіндіктерін, сондай-ақ қоғамның 

қажеттіліктерін ескере отырып, кәсіби жолды таңдау туралы саналы шешім қабылдау мақса-

тында адамға кәсіби ӛзін-ӛзі анықтауға кӛмек кӛрсету және т.б. 

Сонымен кәсіби бағдар беру мамандық таңдауда оқушыларға тұлғалық-бағдарлық кӛмек 

кӛрсету, еңбек нарығы жағдайында еңбекке қажеттілігі мен дайындығын қалыптастыру, қабілет-

тері мен икемділіктерін, кәсіби және танымдық қызығушылықтарын айқындау және дамыту 

бойынша әлеуметтік-экономикалық, психологиялық-педагогикалық, медициналық-биологиялық 

және ӛндірістік-техникалық іс-шаралардың ғылыми негізделген жүйесі болып табылады, бұл 

жүйенің негізгі мақсаты оқу-тәрбие үдерісінде, оқудан тыс және мектептен тыс жүзеге асы-

рылады. 

